
Месигь ЫІса идаагын ухай

1 Шени заманайл Роомайни паччагь Августна гыргыни чIиел

инсанаршин сиягьий ыккесда амыр вухьа. 2 Шамни оIлкайл

Квириние паччагьийвалла гьааъанкъаI ин сифтайн сиягьийний

водон. 3 Манке гыргынбы сиягьийбишейхъа оокIанас джони

шагьарейхъа абкIынийнбы. 4 Галилейни Назарет шагьарейнче

Ягьудейхъа, Давударшини Бетлегьемву эйгьени шагьарейхъа, сайир

Юсуф гьаркIын, чунки мана Давударшини хаани насылакений

ворна. 5 Джус дойик хъайъийни Мариямуква окIанас; манар вухьне

кул'фат ихьес гумануканий ворна. 6 Манбы маа вухьайнкъаI,

Манкъына кул'фат ухасда вахт хъабы. 7 Маа, чолэй, ухохуна джена

цIеррийнаа Дех, гьиркIырна Мана, гойнер гиххьына тIынейхъа,

манчихъа гора ки, манбишихъаб мигьманханей джига вухьа деш. 8

Мани джигайлни чолул' вобний къоранар, манбише хаIмде джони

сюрубишда къаравулийвалланий гьааъана. 9 Бирданра манбишисхъа

гярна Танрыйна маляик, ва манбишилхъа гидхьуйн ГIынишен Нур;

ва хедни гичIин хъаIбкьыIнийнбы. 10 МанбишикIле маляике

ивгьойн: «ХъыIмаакьаIн; зы шос хебна шадвалла абы, мана

гыргынбишда шадвалла вухьес. 11 Чунки къийна Давударшини

шагьарей ухоху ворна, шавайе шу гьивааджес, Вуджур Танры

Месигь ворна. 12 Шосун нишан гьайин водон: шосхъа кIатIарбишей

гьидкIыр, тIыней къалидхьу Кул'фат авайкес». 13 Маа бирданба

гябна маляикиква аIршена хебна къошун, ГIыниш алхышламишаъа

эйгьен: 14 «Баракаллагь аIрше ГІынишис, чIиел Манкъуна

маргьаIматнани инсанаршисыд рыцIкьий суIлгь!» 15 Маляикар

манбишике хаIйбишейхъа абкIынийнкъаI, къоранарше

сана-санкъукIле эйгьен: «Дора вуххъаIс Бетлегьемхъа, иляакас,

гьиджоойе маа ыхьа, нишини гьаIкIеййе агагь гьавъу шас Танрые».

16 Манбы телесюкба хъабийнбы, маа авайкыйнбы Мариямий Юсуф,

сайид тIынэй къалидхьуйн Кул'фат. 17 Гьайин карбы къаджийнкъа,

манбишикIле гьиджоойе ивгьу гьайни Кул'фатни гьаIкIей, манбише

йишон гьау. 18 Инбишис гьавъийни къоранаршини гафыле гыргыба



кIыры гьивойнбы матебхьайнбы. 19 Марияме ин джуваббы йикIей

гьиваджу, манчил угъа гьаIммаше фыкыр гьааъа йихьа. 20

Къоранар, къайхьыйни ва къаджийни ишбишил алла, няхуIдей

манбишикIле маляике ивгьу, ГIынишиле таIърыфбы, алхышбы

гьаъа, сабкIылыйнбы.


